ERB課程宣傳短片

《ERB x「俄仔」 行業術語．入行Magic Words》最終回
主持鄭芷彤Rachel在旺角行人專用區餵蒙眼的「俄仔」Ansheles吃街頭小食。
Rachel：我覺得有少少甜，因為我餵你呀嘛。
「俄仔」與現場觀眾玩遊戲，揀「過大禮」用品。
「俄仔」：結婚要做咩？就係要生BB，咁男人要身體健康。

ERB x「俄仔」 行業術語．入行Magic Words
Rachel、「俄仔」：Hello，大家好。
「俄仔」：Hello，大家好，我係「俄仔」Ansheles，同埋呢個係… 
Rachel：我係Rachel，今日帶Ansheles返嚟旺角呢度，食香港嘅地道美食，可能你會挽回一仗。不過咁樣，其實除咗食嘢之外，呢個遊戲都好有意思，因為同中醫保健業嘅行業術語好有關係，所以呢個環節... 你知唔知叫咩名呀？叫做「俄仔嚐五味」，即係酸、苦、甘、辛、咸，準備好你嘅味蕾未呢？
「俄仔」：準備好啦。
Rachel：好，我哋即刻開始「行業術語．入行Magic Words」大挑
戰Part 4。
螢幕蓋字
行業術語．入行Magic Words：中醫保健業大挑戰
Rachel：好，Ansheles，我為你預備咗啲美食，你又為啲美食預備好你自己未呢？
「俄仔」：我未準備好呀，我好擔心呀，我好擔心你會餵我食啲我完全唔鐘意食嘅嘢，你會唔會呀？
Rachel：我唔會，我一定會錫住你。
「俄仔」：好呀，我信你呀。
Rachel：你信我呀，戴上眼罩先，好唔好呀？
「俄仔」試吃不同街頭美食。
Rachel：好，攞開你嘅眼罩啦，見吓你個靚仔樣先，頭先食咗酸、苦、甘、辛、咸5種味道嘅食物，咁不如話俾我聽，你首先食嘅「酸」係乜嘢？
「俄仔」：首先我估食咗呢個湯呀(碗仔翅)。
Rachel：呢個係咩味呀？
「俄仔」：呢個係酸味嘅。
Rachel：無錯啦。
「俄仔」：我諗佢係Shark Fin(魚翅)嘅湯，因為個Texture(質感)係一樣。
Rachel：其實佢加咗好多醋落去，所以有啲酸味。
Rachel：咁「苦」係咩呢？
「俄仔」：「苦」係呢個，呢個就係廿四味。
Rachel：廿四味... 你好鐘意㗎？
「俄仔」：其實我無嘢㗎。
Rachel：駛唔駛飲埋佢？
「俄仔」：好呀。
Rachel：「甘」啦，甘甘地，即係甜甜地...
「俄仔」：好似呢個，但係我完全唔知呢個係乜嚟。
Rachel：呢個係蔘茶嚟㗎。如果成日講嘢、拍嘢，飲呢個補氣，你知唔知呀？
Rachel：酸、苦、甘、辛...「辣」係邊個呢？
「俄仔」：「辣」就係呢個，呢個係魚蛋係咪？我見到佢重有啲辣醬。
Rachel：無錯。
「俄仔」：所以「辣」就係呢個。
Rachel：叻仔喎，咖喱魚蛋... 所以係辣味。
「俄仔」：「咸」...我估到呢個，因為好似差咁啲嘢。
Rachel：無錯，其實頭先你食嘅就係煎釀三寶，不過我點咗好多豉油，所以就好咸。
「俄仔」：OK喎，呢個好食喎。
Rachel：好食呀？一間再帶你食過。
Rachel：不如咁啦，我哋睇吓現場觀眾，睇吓大家對於「心、肝、脾、肺、腎」同「五味」熟唔熟悉啦，好唔好呀？
「俄仔」：好，即刻試吓。
Rachel：捉佢哋玩啦。
Rachel：不如俾佢哋配對一下。
「俄仔」：試吓啦。
「五味對對碰」配對遊戲開始，現場觀眾將印有「五味」，即「酸、苦、甘、辛、咸」的圖案咭，貼在印有「心、肝、脾、肺、腎」的紙牌上。
「俄仔」：咁其實估得啱唔啱呀？
Rachel：有啲啱，有啲錯。肝真係「酸」，入肝臟啦，跟住如果係心嘅話，有無聽過「苦到入心」呀？所以係苦味嘅，即係啱咗1題呀。酸、苦...脾臟呢，應該係...
「俄仔」：應該係咁樣，係咪？
Rachel：應該係呢一個... 甘。
「俄仔」：呢個？差少少呀。
Rachel：應該係「酸味入肝、苦味入心、甘味入脾、辛味入肺、咸味入腎」，咁但係5題裡面都啱咗2題，麻煩你幫我頒禮物俾佢哋。
「俄仔」：俾你哋呀，多謝你哋玩呀。
市民：多謝。
「俄仔」：Thank you，希望你哋唔會有呢啲病。
Rachel在街上找尋「俄仔」。
Rachel：拍拍吓嘢唔見咗人嘅Ansheles。
「俄仔」化身摩登大妗仔出現。
「俄仔」：咩唔見咗呀？喺呢度呀。
Rachel：做咩呀？著成咁，你諗住結婚呀。
「俄仔」：唔係呀，我係摩登大妗仔呀。
Rachel：大妗仔？大妗姐呀嘛。
「俄仔」：點會「姐」呢？我係男仔呀嘛。
Rachel：好啦，你準備好未呀？
「俄仔」：準備好。
Rachel：準備好就嚟啦。「行業術語．入行Magic Words」大挑戰Part 5。
螢幕蓋字
行業術語．入行Magic Words：家居服務業大挑戰
Rachel：時間關係呢，我見到Ansheles就準備咗一對…係咪戀人呀你哋？
「俄仔」：係呀。
Rachel：其實好簡單，枱面上面有好多用品，一陣間請你哋揀最少5樣嘢，係「過大禮」嘅用品，咁你哋3個努力喎，好唔好？1、2、3，開始。
「俄仔」與現場觀眾玩遊戲，揀「過大禮」用品。
Rachel：最後決定啦。
「俄仔」：我解釋呀。
Rachel：OK，好，咁你解釋先。
「俄仔」：你哋知道呢，結婚要做咩？就係要生BB，咁男人要身體
健康，所以我揀咗呢啲(紅雞蛋)，點解我唔揀呢啲(檳榔)？呢啲太細粒啦，所以我揀呢啲，呢個就係好重要嘅。
Rachel：紅雞蛋。
Rachel：咁你仲揀咗呢個喎(碗筷)，Ansheles。
「俄仔」：咁如果我送咗嗰啲蛋俾佢哋，佢哋一定要食嗰啲蛋，如果無筷子同個碗，咁就食唔到啦，肚餓到死啦，所以送埋呢啲。
Rachel：俾埋個餐具佢哋。
男街坊：椰子。
Rachel：椰子係乜嘢呀？
男街坊：因為睇電視見過。
Rachel：好。
「俄仔」：咁對鞋呢(拖鞋)？
女街坊：一對「孩子」，寓意生小朋友。
Rachel：一仔一女。
「俄仔」：點解你哋揀呢個(元貝)？
男街坊：好食囉。
「俄仔」：好食係啱㗎。
Rachel：送啲好嘢俾女家。
「俄仔」：佢哋會開心啦。
Rachel：咁呢個蝦米呢？
女街坊：「臊蝦」(以前對初生嬰兒的稱呼)。
Rachel：「臊蝦」？定係「蝦蝦霸霸」，即係女人可以駕馭男人。
女街坊：我唔知呀...
Rachel：好，啱咗嘅其實係呢個... 椰子，即係「有爺有子」，一家人齊齊整整，有爸爸又有仔仔；跟住呢個呢(龍鳳燭)，洞房花燭夜嗰晚插喺度，即係代表「心心相印」，其實呢個都係嘅；跟住呢個(蝦米)你哋揀得啱，呢個唔係「蝦蝦霸霸」，又唔係嗰啲仔，其實係「哈哈大笑」嘅意思，希望你哋結咗婚之後開開心心；元貝象徵以前古代嗰啲錢，所以「有金有銀」，其實等於錢嘅意思，所以呢個你哋都揀得啱。
「俄仔」：我完全估唔到呢個代表錢。
Rachel：係呀，呢個好有意思。
「俄仔」：嘩！你睇我揀咗嗰啲錯晒喎。
Rachel：都好有你嘅創意㗎啦，咁你覺得佢哋叻唔叻呀？
「俄仔」：好叻！好彩揀到你哋兩個，今日多謝你哋。
Rachel：恭喜晒。
遊戲結束，Rachel與「俄仔」作總結。
Rachel：玩完呢一回合，我都身水身汗，好緊張，你自己覺得點呢？大妗員易唔易做呀？Ansheles。
「俄仔」：如果俾我做，嗰啲人唔會結婚，因為我送錯晒要送嘅嘢。
Rachel：不過呢，大妗員真係唔易做呀。如果大家真係結婚嘅話，就搵番ERB嘅同學仔，咁就可以專業啲啦，你都係做男朋友，或者拍多啲戲俾我哋睇啦。好唔好啦？
「俄仔」：希望啦。
Rachel：唔該晒你。
「俄仔」：Thank you！
「俄仔」：識得呢啲Magic Words，包你「未入行，先在行」！想更加「在行」？就要報讀ERB課程，大家要記住呢一個網址呀：www.erb.org，快啲入啦！
28個行業，行行有得讀，培訓就業搵ERB！

立即上“My ERB” Facebook專頁重溫啦！
「俄仔」：想了解多啲ERB課程同服務，記得快啲Like “My ERB” Facebook Page，緊貼ERB最新動向。
螢幕蓋字
僱員再培訓局
ERB熱線：182 182

www.erb.org

“My ERB” Facebook專頁
